
Pitzinna istes in domo
Fintzas a sas battoro
In fora b'este sa Mama 'e su sole

A chentottanta grados
Ruju che una cariasa
Ti poden salvare solu sos chercos

Andamus a drommire
Amus a iscurtare
Chigulas chertende in mesu a unu melu
Su coro 'e Limbara chi alena' in su chelu

Iscur' a tie, iscur' a chie
Non creet in sa Mama 'e su sole
A mesudie, beranu e istiu
Fora b'est sa Mama 'e su sole

Pitzinnu istes in domo
E tanca sas ventanas
In fora b'este sa Mama 'e sa luna

A chentottanta grados
Gialla che unu limone
Ti poden salvare solu "sos ferros"

Andamus a drommire
Amus a sonniare
Un'atteru tempu, un'attera vida
Cand' onzi pitzinnu, unu pitzinnu fidi

Iscur' a tie, iscur' a chie
Non creet in sa Mama 'e su sole
Iscur' a tie, iscur' a chie
Non creet in sa Mama 'e su sole

